
ABSTRAK 
 
 

PENGARUH KENAZIRAN DAN KEPENGETUAAN SEKOLAH TERHADAP 
PROSES PENGAJARAN GURU MATA PELAJARAN PENGETAHUAN  

UGAMA ISLAM  DI NEGARA BRUNEI DARUSSALAM 

 
Kajian ini bertujuan untuk mengenalpasti pengaruh kenaziran dan kepengetuaan 

sekolah terhadap proses pengajaran guru mata pelajaran Pengetahuan Ugama Islam 

di Negara Brunei Darussalam. Dalam kajian ini, seramai 175 orang guru yang 

mengajar mata pelajaran Pengetahuan Ugama Islam di sekolah-sekolah menengah 

Negara Brunei Darussalam. Keputusan analisis ujian kebolehpercayaan yang 

dijalankan menunjukkan secara keseluruhan dan mengikut gugusan, semua variabel 

berada pada paras yang dianggap baik iaitu 0.883 hingga 0.929. Data kajian di 

analisis menggunakan perisian SPSS  bagi mendapatkan min, sisihan piawai, 

peratusan, ujian-t,  ANOVA, Kolerasi Pearson dan Regressi Berganda. Dapatan kajian 

mendapati adanya hubungan yang bersifat positif tetapi pada kadar kekuatan yang 

sederhana. Analisis regressi berganda menunjukkan bahawa kombinasi daripada 

variabel kenaziran dan variabel kepengetuaan menyumbang sebanyak 29.5 peratus 

dalam mempengaruhi proses pengajaran guru. Hasil kajian menunjukkan bahawa 

guru-guru yang mengajar mata pelajaran Pengetahuan Ugama Islam mempunyai 

tanggapan yang positif terhadap penyeliaan pengajaran yang dilaksanakan di 

sekolah-sekolah menengah di Negara Brunei Darussalam. Kajian ini akan dapat 

menyumbangkan kepada keberkesanan proses pengajaran guru di dalam bilik darjah 

dan dapat menjadikan suasana pembelajaran yang efektif dan berkesan. 

ABSTRACT 
 
 

THE INFUENCE OF THE SCHOOL INSPECTORS AND SCHOOL PRINCIPALS 
TOWARDS THE TEACHING PROCESS OF ISLAMIC RELIGIOUS 

KNOWLOEDGE’S TEACHERS IN BRUNEI DARUSSALAM 
 

This research is to identify the influence of inspectorate and school principals towards 

IRK’s teachers’ process of teaching in Brunei Darussalam. In this research, there are 

175 IRK teachers teaching this subject in secondary schools in Brunei. The reliability 

test analysis result showed in general and cluster, that all variable was in good level; 

0.883 – 0.929. Data were analyzed using SPSS to find mean, standard deviation, 

percentage, T-test, ANOVA, Pearson Correlation and multiple regression. The 

findings reveal the existence of positive relation but in average level. The multiple 

regression analysis showed the combination between the inspectorate and school 

principals variable contribute 29.5% in influencing the process of teachers’ teaching. 

The result of the research found out that teachers teaching this subject have positive 

response towards the teaching observation that were conducted in secondary schools 

in Brunei Darussalam. This research can contribute to the effectiveness of the process 

of teachers’ teaching in the classroom  and can create effective and lively learning. 

BAB 1 

 

PENDAHULUAN 

 

 

1.1 Pengenalan  

Sistem akademik dan pendidikan di negara Brunei Darussalam dipandu oleh Falsafah 

Pendidikan Negara wawasan 2035.  Menuju ke Wawasan 2035 ini akan menjadikan 

Negara Brunei Darussalam sebagai sebuah negara yang dikenali di seluruh dunia 

dengan rakyat yang berpengetahuan tinggi, berkemahiran dan berjaya. Dari sebab 

itulah peruntukn bajet yang diberikan kepada Kementerian Pendidikan antara yang 

tertinggi yang diberikan oleh kerajaan Kebawah Duli Yang Maha Mulia Paduka Seri 

Baginda Sultan dan Yang Di-Pertuan Negara Brunei Darussalam untuk memajukan 

dan membangun hal ehwal pendidikan semata-mata untuk mencapai taget wawasan 

2035.  Sehubungan dengan itu, untuk memastikan pendidikan di negara ini berkualiti 

dan mencabar, pihak Kementerian Pendidikan telah membuat banyak perubahan 

terutama dalam sistem pendidikan negara. 

 

Kementerian Pendidikan telah melancarkan Sistem Pendidikan negara untuk 

abad ke-21 (SPN21) secara sepenuhnya pada tahun 2009. Perubahan ini bertujuan 

melengkapkan pelajar dengan kemahiran penting yang diperlukan dalam memenuhi 

cabaran sosial dan ekonomi abad ke-21. Sistem Pendidikan Negara abad ke 21  

adalah sejajar ke arah memenuhi Wawasan Brunei 2035. 

 

Setelah tertubuhnya Sistem Pendidikan Negara abad ke 21 ini akan 

memberikan cabaran yang sangat hebat kepada pihak kenaziran sekolah sebagai 

‘professional developer’ kepada guru dan memberikan bantuan, dorongan dan 

membantu meningkatkan potensi guru terutama dalam pengajaran dan 

pembelajaran di dalam bilik darjah. Sehubungan dengan itu tidak hairanlah tugas 

dan tanggungjawab nazir-nazir sekolah (JKSS) juga semakin mencabar, walau 

bagaimanapun cabaran yang dihadapi sudah semestinyalah ditangani dengan penuh 

siap sedia, berfikiran kreatif dan inovatif untuk merancang dan menyusun segala 

aktiviti yang berkaitan dengan pengajaran dan pembelajaran di sekolah. 

 

Sejak Penubuhannya pada tahun 1926, lebih lapan puluh tahun berlalu JKSS 

telah bertapak di negara ini, sudah pasti pihak kenaziran sekolah sudah mengalami 

perkembangan dan perubahan sama ada dari struktur dan organisasi, tetapi yang 

jelas kewujudannya tetap dihormati dan digalati sebagai sebuah agensi profesional 

yang berwibawa, dapat membantu mengawasi dan memastikan kualiti pendidikan 

para guru dan  pemimpin sekolah khususnya pengetua sekolah melalui penilaian, 

nasihat dan pandangan yang berkesan. 

 

Apabila merujuk kepada sejarah kenaziran sekolah di negara Brunei 

Darussalam telah memperlihatkan pelbagai jenis model dan program pemeriksaan 

dan penilaian sekolah telah dirancang, nazir sekolah turut berkembang daripada 

sejak awal penubuhannya sebagai seorang Penyelia atau Pengawas Sekolah dan 

hinggalah sekarang sebagai seorang Penilai Sekolah (Evaluator). Tujuan 

perkembangan ini adalah menyelaraskan dengan sistem pendidikan di Negara Brunei 

Darussalam dengan pelaksanaan Sistem Pendidikan Negara abad ke 21. 

 

1.2 Latar Belakang Kajian 

Pada abad yang ke 15, agama Islam telah berkembang dan meresap dalam 

kehidupan masyarakat di negara Brunei Darussalam dan akhirnya menjadi sebagai 

pegangan hidup masyarakat Brunei hingga ke hari ini. Sejarah yang membawa 

kegemilangan dan kepentingan agama Islam itu telah dicatatkan dalam 

perlembagaan Negara Brunei 1959 yang menjadi agama Islam sebagai agama rasmi 

negara.   

 

Mengimbas kembali sejarah pemerintahan Sultan Omar Ali Saifuddin III 

(1950-1967), kepesatan perkembangan agama Islam begitu ketara. Pendidikan 

agama Islam semula dan diperbaiki, gerakan dakwah, pembinaan masjid 

dipertingkatkan dan ajaran Islam diusahakan untuk dilaksanakan dalam semua 

kehidupan dan pentadbiran di negara ini. Penubuhan institusi-institusi keagamaan 

seperti penubuhan jabatan Hal Ehwal Agama 1954, Sekolah Rendah Agama 1956 

dan Majlis Agama Islam 1962, dan yang paling penting menjadikan agama Islam 

sebagai agama resmi Brunei menerusi perlembagaan negeri Brunei 1959 ( Asbol Mail, 

2006). 

 

Sejarah wujudnya persekolahan ugama, sistem persekolahan ugama pada 

waktu itu mengikut sistem persekolahan ugama Negeri Johor dan seramai Sembilan 

orang guru-guru ugama telah didatangkan dari Negeri Johor manakala guru-guu 

ugama dari anak tempatan mula diambil berkhidmat bermula pada tahun 1957 

(Masnon Ibrahim, 2011). 

 

Dengan adanya sekolah ugama, sekolah rendah dan menengah yang semakin 

bertambah sudah tentu ianya memerlukan jumlah guru ugama yang mencukupi oleh 

itu pengambilan guru ugama tempatan secara bersistem ini telah pun bermula 

seawal tahun 1957 lagi dimana mereka ini akan diberikan latihan perguruan khas.   

 

Tahun demi tahun persekolahan ugama, sekolah rendah dan menengah 

semakin berkembang dan ini memerlukan labih banyak tenaga pengajar di sekolah-

sekolah ugama sekolah rendah dan menengah sama ada daripada Negeri Johor 

mahupun dari anak-anak tempatan.  Disebabkan perkara ini sebagai salah satu usaha 

ke arah melahirkan guru-guru ugama yang terlatih dari kalangan rakyat sendiri yang 

akan melaksanakan pengajaran dan pembelajaran di sekolah rendah ugama, sekolah 

rendah dan di sekolah menengah, pihak kerajaan telah mengurangkan jumlah tenaga 

pengajar yang dipinjam dari luar negara, maka Maktab Perguruan Ugama Seri 

Begawan telah ditubuhkan pada tahun 1972.  

 

Setelah tiga puluh tahun penubuhannya maktab perguruan ini akhirnya di 

naikkan taraf menjadi sebuah universiti perguruan ugama pertama di Brunei dan 

dikenali sebagai Kolej Universiti Perguruan Ugama Seri Begawan pada tahun 2007 di 

atas titah perkenan Kebawah Duli Yang Maha Mulia Paduka Seri Baginda Sultan Haji 

Hassanal Bolkiah Muizzaddin Waddaulah Sultan dan Yang di-Pertuan Negara Brunei 

Darussalam sempena awal Tahun Hijrah 1428H. 

 



4 

Dengan tertubuhnya kolej universiti perguruan tersebut akan dapat lagi 

melahirkan guru-guru yang professional daripada anak-anak tempatan dalam 

melaksanakan pengajaran dan pembelajaran di sekolah, kerana cemerlangnya 

keputusan peperiksaan terutama peperiksaan yang khusus banyak dipengaruhi 

daripada proses pengajaran dan pembelajaran guru di dalam bilik darjah.  

Kemampuan dan keberkesanan pengajaran guru mengajar di dalam bilik darjah 

memberikan kesan kepada minatnya pelajar terhadap pelajaran yang disampaikan.   

 

Jika guru mengajar dengan baik akan dapat membantu peningkatan 

pencapaian pretasi pelajar itu sendiri. Dari sebab itulah, guru-guru perlulah bersikap 

proaktif, kreatif dan inovatif semasa melaksanakan pengajaran bagi memastikan 

pelajar-pelajar memberikan perhatian yang sepenuhnya semasa pengajaran dalam 

bilik darjah dilaksanakan. 

 

Sehaluan dengan cabaran-cabaran pendidikan masa kini pihak Kementerian 

Pendidikan melalui Jabatan Sekolah-Sekolah akan terus berusaha untuk 

merealisasikan hasrat negara iaitu Wawasan Brunei 2035 iaitu ke arah melahirkan 

pelajar yang berpendidikan tinggi dan berkemahiran, para guru perlulah sentiasa 

mendapatkan maklumat terkini mengenai dengan teknik dan strategi pengajaran 

yang terkini yang telah diguna pakai oleh pakar-pakar pendidikan antarabangsa dan 

seterusnya mengaplikasikan dalam kaedah pengajarannya di dalam bilik darjah.  

 

Dengan cara ini nanti akan dapat melahirkan pelajar-pelajar yang mempunyai 

budaya bersaing antara satu sama lain dan memiliki ciri-ciri kepimpinan yang sejati.  

Guru adalah merupakan ejen kepada perubahan sikap para pelajar dan guru 

hendaklah mempersiapkan pelajar-pelajar mempuyai kemahiran tinggi agar dapat 

bersaing dengan pelajar-pelajar antarabangsa. 

 

Guru-guru perlu berhijrah kepada perubahan dan mengorak langkah 

bersama-sama menaiktarafkan kaedah pengajarannya di dalam bilik darjah.  Dengan 

cara ini, dipercayai akan dapat mengetahui perkembangan potensi dan  kemahiran 

penuntut antaranya seperti kemahiran berkomunikasi, kemahiran kerja 

berkumpulan, kemahiran berfikir secara matang dan bertindak luar daripada kotak 

(thinking out of the box) dan lain-lain. 

 

Dari kajian di atas jelas bahawa guru merupakan tunggak utama memainkan 

peranan dalam meningkatkan mutu pendidikan terutama dalam pengajaran di dalam 

bilik darjah. Apabila guru berjaya melaksanakan tugas dan tanggungjawabnya 

sebagai seorang guru yang dedikasi akan dapat menentukan pencapaian cemerlang 

pelajar di dalam peperiksaan.  Sebab itulah pengajaran guru sentiasa dipantau oleh 

pihak tertentu iaitu dari pihak pengetua sekolah atau dari pihak kenaziran sekolah 

turut sama membantu guru dalam melaksanakan pengajaran yang berkesan. 

 

Kajian ini akan menyentuh mengenai isu masalah pengajaran guru 

pengetahuan ugama islam di dalam bilik darjah yang selalu ditimbulkan sejauhmana 

keberkesanan pengajaran guru dalam melaksanakan tugas dan tanggungjawab 

mendidik pelajar-pelajar untuk berjaya. 

 

Mata Pelajaran Pengetahuan Ugama Islam juga dikenali sebagai Islamic 

Religious Knowledge (IRK) dan menurut Ghazali Basri (2013) menyatakan yang mana 

di dalamnya mengandungi lima mata pelajaran iaitu Tafsir, Hadith, Fiqh dan Sejarah 

Islam.  Pelajaran Pengetahuan Ugama Islam  dulunya adalah sebagai mata pelajaran 

pilihan (optional subjek) dan setelah titah Kebawah Duli Yang Maha Mulia Paduka 

Seri Baginda Sultan pada 2 April 2009, status Pengetahuan Ugama Islam (IRK) 

dijadikan sebagai satu mata pelajaran yang teras sebanding Bahasa Melayu, Sains 

dan Matematik. 

 

Pelajaran ini harus diberi perhatian oleh guru-guru terutama guru yang 

mengajar mata pelajaran Pengetahuan Ugama Islam bagaimana menjadikan 

pengajaran menjadi menarik dan berkesan, dan ini juga tugas pengetua sekolah yang 

bertanggungjawab menilai terhadap tahap pendidikan guru-guru di bawah sekolah 

jagaan masing-masing.   

Pengetua mempunyai kuasa dalam soal persekolahan dan hal ehwal pelajar 

serta memainkan peranan yang penting dalam mencorakkan persekitaran 

sekolahnya.  Pengetua boleh merancang dan menyusun organisasi pengajaran 

mengikut falsafahnya sendiri dan membuat penyeliaan semasa guru melaksanakan 

pengajaran di dalam bilik darjah untuk memberikan markah penilaian prestasi 

dengan mengikut peraturan-peraturan yang seragam daripada Kementerian 

Pendidikan. 

 

Pengetua juga adalah guru yang berpengalaman.  Pengetua-pengetua yang 

dinaikkan kepangkat ini berdasarkan kepada kekananan mereka dalam perkhidmatan 

perguruan, iaitu telah mempunyai pengalaman yang lama sebagai seorang guru.  

Seseorang yang dinaikkan pangkat menjadi pengetua ini biasanya berasa seronok 

dan menganggap jawatan yang baru dipikulnya itu sebagai mencabar.  

 

Selain daripada penyeliaan daripada pengetua, penyeliaan juga dibuat 

daripada pihak kenaziran sekolah yang sama-sama turut memantau isu pengajaran 

guru.  Jabatan ini ditubuhkan di Negara Brunei Darussalam pada tahun 1926. 

(Jabatan Kenaziran Sekolah-Sekolah, Kementerian Pendidikan, 2014).  

 

Sejak penubuhannya, nazir-nazir sekolah telah melalui pelbagai jenis modal 

dan program yang telah digunakan untuk membuat pemeriksaan dan penilaian 

sekolah.  Perkembangan itu adalah selaras dengan perubahan-perubahan yang 

berlaku pada landskap pendidikan di Negara Brunei Darussalam, lebih-lebih lagi 

dengan perlaksanaan Sistem Pendidikan Negara Abad ke-21 (SPN21). 

 

Antara tugas kenaziran sekolah ialah membuat pemeriksaan dan penyeliaan 

terhadap guru-guru bagi memastikan pengajaran dan pembelajaran guru dan aspek 

pengurusan sekolah berjalan mengikut ketetapan Kementerian Pendidikan. Dengan 

adanya penyeliaan dan pemantauan daripada kedua-dua pihak seperti yang 

dijelaskan di atas, masing-masing mempunyai pengaruh yang kuat dalam membantu 

pengajaran guru. 

 


